
நவாக்ஷரீஸ்தோத்ரம்

ஶ்ரீகு³ருசரணஸரோஜம் ஶ்ரீகரப⁴வதரணஸுகரத்³ரு’ட⁴நாவம் ।
மச்சிதமது⁴பஜ²ங்க்ரு’தமாநந்த³ம் நௌமி ஶாங்கரம் ஶரண்யம் ॥ 1॥
ஐந்த்³ரத⁴நுர்மரதகமாமைராவதநாத²கீ³ர்பி⁴ரப்⁴யர்ச்யாம் ।
ஐங்காரார்த²ஸ்வரூபாமைஶாநீநாத²ஸேவிதாம் வந்தே³॥ 2॥
ஹ்ரீநததை³த்யஸமூஹாம் ஹ்ரு’த்³யாம் ஸுரலோகஸேவிதாங்க்⁴ரியுகா³ம் ।
ஹ்ரீங்காராந்த்யஸரூபாம் ஹ்ரு’த³யவிலாஸப்ரசோதி³தாம் வந்தே³॥ 3॥
க்லீங்காரகாமஜநநீம் க்லீமிதிஶப்³த³ப்ரபூரிததி³க³ந்தாம் ।
க்லீப³ஸ்த்ரீபும்ஶப்³த³க்ரீடா³ரூபாம் நமாமி விஶ்வமயீம் ॥ 4॥
சாமரபி³ப்⁴ரத்³வாணீசந்த்³ரஸஜாதாஸுஸேவ்யபார்ஶ்வயுகா³ம் ।
சரணதலமஹிஷமுண்டா³ம் சாபாதி³கராம் நமாமி சாமுண்டா³ம் ॥ 5॥
முண்ட³மணிஹாரகண்டீ²ம் முகுரகபோலப்ரபா⁴ஸுஶோப⁴முகீ²ம் ।
முஹுராஸ்பா²லிதத⁴நுஷம் முரஹரபா⁴கி³நீம் நமாமி முக்³த⁴தநும் ॥ 6॥
டா³கிந்யாத்³யபி⁴துஷ்டாம் ட³மருகநாதே³ந பூரிததி³க³ந்தாம் ।
ட³ம்பா⁴பி⁴மாநஹந்த்ரீம் டா³மரதந்த்ரப்ரகாஶிதாம் வந்தே³॥ 7॥
யைவர்ணஸத்யமாயாயஸ்யை த³த்தாந்யாயுதா⁴நி ஶக்ராத்³யை: ।
யௌவநமத³ஸாம்ராஜ்யாயை தஸ்யை நமோऽஸ்து வித்³யாயை ॥ 8॥
விஶ்வோத்தீர்ணாம் வித்³யாம் விவித⁴ஜக³ச்சித்ரகல்பநாரூபாம் ।
வியதா³தி³ஸ்ரு’ஷ்டிஹேதும் விஶ்வாஸைகப்ரகாஶிதாம் நௌமி ॥ 9॥
சேதஸி நிதராம் வாஸிதசேதோமயி சைத்யசேதநே சதுரே ।
சம்பககலிகாநாஸே சாமீகரபா⁴ஸுராங்கி³ நௌமி த்வாம் ॥ 10॥
அக்ஷரநவாக்ஷரீயம் நிக்ஷேபமயீ ஸுவாக்ஸுதா⁴ரூபா ।
ஏதத் ஸ்தோத்ரம் பட²தாம் யச்ச²தி ஸௌபா⁴க்³யகீர்திபுஷ்டித்⁴ரு’தீ:॥ 11॥
॥ இத்யாநந்த³நாத²பாத³பத்³மோபஜீவிநா காஶ்யபகோ³த்ரோத்பந்நேநாந்த்⁴ரேண

த்யாக³ராஜநாம்நா விரசிதம் நவாக்ஷரீஸ்தோத்ரம் ஸம்பூர்ணம் ॥

